
STE 001 Stefna Einkaleyfastofunnar  
Einkaleyfastofunni er falið að fara með málefni faggildingar og hugverkaréttinda á sviði iðnaðar hér á landi.  Stofnunin annast veitingu réttinda, gefur upplýsingar og ráðgjöf og stuðlar að þróun og nýtingu hugverkaréttinda sem er grundvöllur þekkingarþjóðfélags, byggt á nýsköpun og tækniþekkingu. 
Það er stefna Einkaleyfastofunnar að veita þjónustu sem tekur mið af þörfum viðskiptavina með skilvirkni og sveigjanleika að leiðarljósi.  Lögð er áhersla á gott aðgengi hvers kyns upplýsinga og að þjónustan sé veitt af hæfu og vel þjálfuðu starfsfólki.  Einkaleyfastofan stuðlar að nánu samstarfi við hagsmunaaðila hérlendis, með það að markmiði að standa vörð um réttindi þeirra sem eiga hér skráð hugverk.
Samstarf við erlendar stofnanir sem fara með hugverkaréttindi stuðlar að því að Íslendingum standi til boða allir helstu möguleikar til verndar hugverkaréttindum sínum.
Til að framfylgja stefnu sinni og markmiðum, einsetur Einkaleyfastofan sér, veturinn 2009-2010, að 

· Innleiða gæðakerfi, byggt á ISO 9001:2008 staðlinum

· Gefa öllum starfsmönnum kost á viðeigandi endurmenntun auk innanhússfræðslu 
· Endurskoða og einfalda ferla án þess að það komi niður á þjónustu

· Starfrækja heimasíðu sem er í stöðugri þróun og endurskoðun og sem birtir nýjustu fréttir af hugverkaréttarsviðinu
· Halda kynningu fyrir viðskiptavini, atvinnulíf og háskólaumhverfið og fundi með einstökum hópum innan þessara geira

· Taka þátt í verkefnum, sem stuðla að aukinni þekkingu hagmunaaðila, s.s. umboðsmanna, dómara, tollyfirvalda og lögmanna
· Viðhalda þekkingu á alþjóðasamningumog taka þátt í brýnu alþjóðasamstarfi.
Forstjóri Einkaleyfastofunnar er ábyrgur fyrir því að allir starfsmenn stofnunarinnar þekki og skilji gæðastefnuna og hafi hana að leiðarljósi í starfi sínu.

PAGE  
Bls.1
ELS STE 001/2

